ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ 

ՀՈԿՏԵՄԲԵՐԻ 18-Ի N 1269-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը. 

ՀՀ կառավարության սույն որոշման նախագծի ընդունման անհրաժեշտությունը պայմանավորված է Հայաստանի Հանրապետության վարչապետի 2011 թվականի սեպտեմբերի 8-ի N 850-Ա որոշմամբ, այլ իրավական ակտերով, ինչպես նաև Հայաստանի Հանրապետության կրթության և գիտության նախարարության գիտության պետական կոմիտեի (այսուհետ` Կոմիտե) գործառույթների լիարժեք և արդյունավետ իրականացմամբ: Այն համապատասխանում է «Պետական կառավարչական հիմնարկների մասին» Հայաստանի Հանրապետության օրենքի 9-րդ և 11-րդ հոդվածների և «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջներին:

2. Ընթացիկ իրավիճակը և խնդիրները. 

1) Հայաստանի Հանրապետության վարչապետի 2011 թվականի սեպտեմբերի 8-ի N 850-Ա որոշմամբ նախատեսված է Կոմիտեի կանոնադրությամբ ամրագրված գործառույթների հստակեցում, Կոմիտեի կառուցվածքի վերանայում և համապատասխանեցում իրեն վերապահված գործառույթներին: Խմբագրման կարիք ունեն ոչ միայն Կոմիտեի նպատակներն ու խնդիրները, այլև Կոմիտեի կողմից իրականացվող գործառույթները` քանի որ Կոմիտեն առաջնորդվելով այլ իրավական ակտերով փաստացի իրականացնում է որոշակի գործառույթներ, որոնք ամրագրված չեն Կոմիտեի կանոնադրության մեջ:  

2) ՀՀ ԿԳՆ գիտության պետական կոմիտեի կողմից իրականացվում են գիտական և գիտատեխնիկական ծրագրերի մշակման, ներկայացման, մրցույթների` այդ թվում միջազգային, կազմակերպման, դրանք փորձաքննության ենթարկելու, համապատասխան պայմանագրերի կնքման, ինչպես նաև պետական բյուջեից ծրագրերի ֆինանսավորման վերաբերյալ առաջարկությունների մշակման, ֆինանսավորման կազմակերպման և մոնիթորինգի իրականացման գործընթացները կազմակերպելու գործառույթները` ուստի անհրաժեշտություն է առաջացել կանոնադրության 10-րդ կետը շարադրել նոր խմբագրությամբ` խմբագրելով նաև այդ կետի ենթակետերի զգալի մասը: 

3) Կոմիտեի կանոնադրությամբ հստակ ամրագրված չէ, թե որ պաշտոնատար անձն է հանդիսանում Կոմիտեի գլխավոր ֆինանսիստը` ուստի առաջարկվում է կանոնադրության 32-րդ կետը շարադրել նոր խմբագրությամբ` գլխավոր ֆինանսիստի պարտականությունների դնելով աշխատակազմի ղեկավարի վրա, ինչի արդյունքում անհրաժեշտ է ուժը կորցրած ճանաչել կանոնադրության 37-րդ և 38-րդ կետերը:

3. Տվյալ բնագավառում իրականացվող քաղաքականությունը.

Իրավական ակտի նախագիծը բնագավառի քաղաքականության մեջ սկզբունքային փոփոխություններ չի առաջացնում:

4. Կարգավորման նպատակը և բնույթը.

Առաջարկվող որոշման նախագծի նպատակն է իրականացնել կանոնադրական և կառուցվածքային բարեփոխումներ, Հայաստանի Հանրապետության կրթության և գիտության նախարարության գիտության պետական կոմիտեի գործունեության ընթացքում Կոմիտեի կանոնադրության մեջ նկատված բացթողումները լրացնելու, կանոնադրությունը համապատասխանեցնելու Կոմիտեի կողմից ՀՀ օրենքների, կառավարության որոշումների և այլ իրավական ակտերով փաստացի իրականացվող գործառույթներին:  Սույն նախագծով այդ նպատակին հասնելու արդյունավետության հիմնավորումը պայմանավորված է  Կոմիտեի կանոնադրության մեջ նպատակների ու խնդիրների, իրականացվող գործառույթների հստակ ամրագրմամբ:  
5. Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է Հայաստանի Հանրապետության կրթության և գիտության նախարարության գիտության պետական կոմիտեի ղեկավարության և աշխատակազմի մասնագետների կողմից: Նախագիծը կարծիքների և եզրակացությունների է ուղարկվել ՀՀ քաղաքացիական ծառայության խորհուրդ, ՀՀ ֆինանսների և արդարադատության նախարարություններ:

6. Ակնկալվող արդյունքը.

Ակնկալվում է իրականացվող  կանոնադրության մեջ փոփոխությունների արդյունքում Հայաստանի Հանրապետության կրթության և գիտության նախարարության գիտության պետական կոմիտեի աշխատանքների առավել արդյունավետ կազմակերպում:

